PM teruskan lawatan ke Beijing

Daripada

Mohd
Nasaruddin

Parzi

di Beijing
bhnews@bh.com.my

Perdana Menteri, Datuk Seri
Anwar Ibrahim tiba di sini, pe-
tang semalam bagi meneruskan
lawatan rasmi perdagangan dan
perniagaan  serta  pengukuhan
hubungan dua hala di antara Ma-
laysia dan China.

Pesawat membawa pemimpin
negara itu mendarat di Beijing
Capital International Airport
jam 4.28 petang.

Ketibaan beliau disambut Tim-
balan Menteri Luar China, Sun

Weidong; Duta Besar China di
Malaysia, Qu Yang serta Timba-
lan Ketua Kedutaan Besar Ma-
laysia di China, Sanmugan Su-
bramaniam.

Turut mengiringi Anwar Men-
teri Luar, Datuk Seri Dr Zambry
Abdul Kadir; Menteri Pengang-
kutan, Anthony Loke Siew Fook

serta Menteri Perumahan dan
Kerajaan Tempatan, Nga Kor
Ming.

Perdana  Menteri kemudian

menghadiri majlis iftar bersama
kira-kira 200 rakyat Malaysia di
China petang semalam, program
pertama beliau di sini, bertempat
di bangunan kedutaan negara di
Beijing.

Selain berbuka puasa dan solat
Tarawih bersama, beliau juga
mengambil  kesempatan  kun-
jungannya ke China kali ini un-

tuk beramah mesra dengan ra-
kyat di perantauan, berkongsi
matlamat lawatannya dan gaga-
san Malaysia MADANI digerak-
kan Kerajaan Perpaduan.

Kelmarin, Anwar tiba di
Boao, Hainan menghadiri Fo-
rum Tahunan Boao Untuk Asia
(BFA) dan menyampaikan uca-
pan pembukaan plenari pada fo-
rum itu pagi semalam, selain
mengadakan pertemuan empat
mata dengan rakan sejawat dari
Singapura, Lee Hsien Loong.

“Saya dan Hsien Loong sudah
membincangkan beberapa perka-
ra melibatkan hubungan dan ker-
jasama dua hala Malaysia-Singa-
pura. Semoga hubungan akrab
kedua-dua negara kian utuh dan
subur. Insya-Allah,” katanya da-
lam catatan di Facebook beliau
hari ini (semalam).



